
1

Tingachiwanepiko Nhasi?

2

Nyaya inotaurwa yemurume mudiki aigara kunyika 
Greece, aida kutswaga chokwadi.  Akavinga vamwe 
sekuru vainzi ndivo vakangwara kupfura munhu wese 
muguta iri.  Murume uyu akabvunza kuti “Nditaurirei 
sekuru, Ndingaziva sei chokwadi? Ndibetserei.”

Sekuru ava vakasimuka ndokutanga kufamba-famba.  
Murume uyu akatevera.  Vakafamba vachienda 
vakananga kurwizi.  Sekuru ava vakapinda mumvura 
zvakare nemurume uyu. Sekuru ava vakataurira 
murume uyu kuti ayise mawoko ake pamusoro wake.

Sekuru ava vakanyudza murume uyu pasi pemvura.  
Murume uyu aiva nekufema kukuru paaiburitsa musoro 
wake mumvura kuitira kuti afeme zvakanaka.

Vakamunyudza katatu.  Kechitatu, murume uyu 
akachema akapindura achiti, “Chandanga ndichida 
chete kutswaga kuziva chokwadi!”

Sekuru ava vakapindura vachiti, “Kana uchida 
chokwadi sekuda kwaunoita mweya waunofema uyu, 
uchachiwana chete.”

Mwari Hasi kuviga chokwadi kwatiri. Muporofita 
Jeremia anoti,

3

(Chiverengo: Jeremia 29:13)

Muchanditsvaka, mukandiwana, kana muchinditsvaka 
nomoyo wenyu wose.

Jeremia 29:13.

Asi vamwe vanhu varikutswaga chokwadi munzvimbo 
dzisiridzo.

4

Zvinonzi umwe ne umwe wedu anozvarwa “Ane chinhu 
chakaiswa naMwari maari”.

Tinozvarwa tinechido chokuita chinhu chatisina.

Nyangwe tisingazive, tinoonekwa tichitsvaga chinhu 
chatisingazive - asi kuri chinhu chatine chokwadi nacho 
kuti tinochida!

Ndichochikonzero chokuti kana tashaya chokuita, 
tinomhanyira kuzvifadza  nemafaro, huzikanwi, pfuma, 
zvinodhaka, mbatya neizvo zvese zvinotifadza.  
Kumagumo tinozoona kuti hapana kugutsikana 
kwatinowana kunogara nguva yakareba.

6

Panguva inotevera , tinowona kuti hatikwanisi kuva 
nehope kana kurara zvakanaka, nokuti kuda tinenge 
tichizvinetsa nemubvunzo womuporofita wakare akati:

7

(Chiverengo: Isaya 55:2)

Munoparadzireiko mari muchitenga zvisati zviri 
zvokudya, nezvamakabatira muchitenga 
zvisingagutisi?...

Isaya 55:2.

Jesu ainzwisisa  kugutsikana kwemoyo kunovepo 
kwechinguva chishoma shoma kana munhu achinge ane 
mbatya nezvinhu zvepano panyika.

8

(Chiverengo: Ruka 12:15)

...Nokuti wupenyu womunhu hahuzi pazvinhu 
zvakawanda zvaanazvo.

Ruka 12:15.

9

Vanhu nhasi  vonzwisisa kukosha  kwekuva nesimba 
risingagari mavari.

Hazvisi zvinhu zvitswa izvi.

10

Kubva nguva munhu paakasarudza nzira yake 
mumunda we Eden, akagara achinzwa asina 
kugutsikana mumoyo make.  Kusagutsikana uku 
chinhu chinopedziwa naMwari chete.

11

Mwari akabvumira ma Israeri vachiri murenje kuti vave 
nenzara nokuti aida kuti vacherechedze kugara 
vakatarisira Kwaari. Mwari  aitaura kuva Israeri 
achishandisa Moses, akati,

12

(Chiverengo: Deuteronomio 8:3)

Akakuninipisa, akakuziyisa nenzara, 

13

...kuti akuzivise kuti munhu haararami nezvokudya 
zvoga, 

14

asi kuti munhu unorarama nezvose zvinobuda 
mumuromo waJehova.

Deuteromomio 8:3.

15

Mwari anobvumira kuti tive nenzara nokushushikana 
mukati nenyaya yokuti anenge achida kuti tiuye 
Kwaari, atigutse.

16

Nhasi tinowona kunemasangano akawanda okunamata.

Kurikukurudzirwa kuti masangano akasiyana abatane.

Ndichochikonzero pane kuwongorora kukuru 
kokunamata nemasangano.

17

Makereke akawanda arikuvambwa munyika iyenhasi. 

Rimwe ne rimwe rinotaura kuti ndiro rinevanhu 
vaMwari vakasarudzwa uyezwe ndiro rinodzidzisa 
chokwadi.

Asi kana tichitarisa zvese zvarinoreva, tinowona kuti 
handizvoba zvese zvine chokwadi.

18

Kereke rimwe ne rimwe rinoti iro rinoshandisa 
Bhaibheri, asi tinowona kuti dzidziso yemakereke aya 
yakasiyana.

19

Vanhu vanoda kunyatsoziva chokwadi zvomene 
vangazive sei sangano kana kereke rinotaura chokwadi?

Mwari ane vanhu vake here mumakristu vakakosha vari 
sangano Raakasarudza?

Pauro akanyora achiti:

20

(Chiverengo: VaEfeso 4:4)

Kuno muviri mumwe, noMweya mumwe, 
sezvamakadanwavo mutariro imwe yokudanwa 
kwenyu.

21

Ishe mumwe, nokutenda kumwe, norubhabhatidzo 
rumwe.

22

NaMwari mumwe, naBaba vavose...

VaEfeso 4:4-6.

23

(Chiverengo: 1 Timotio 3:15)

...Ndinoda kuti uzive kuti vanhu vanofanira kufamba 
sei mumba maMwari, 

24

iyo kereke yaMwari mupenyu, mbiru nechitsigiro 
chezvokwadi.

1 Timotio 3:15.

Pauro anoti iye kereke raMwari nhasi ndiro rinotsigira 
chokwadi.  Asi tingazive sei kereke rinechokwadi?

25

Kunemasangano akawanda chose, kupikidzana 
kwakawanda nekunyongana kwepfungwa muvanhu 
vanonamata mumakereke akasiyana.

26

Shamwari dzangu, Bhaibheri rinoti Jesu haana kuisa 
kunyonganika uku, zvakare haana kukonzera kuti kuve 
nemakereke akawanda akadai.

Asati aroverwa pamuchinjikwa, Jesu akanamata akati:

27

(Chiverengo: Johane 17:21)

Kuti vose vave vamwe; semi Baba muri mandiri, 

28

neni mamuri; kuti naivo vave matiri, kuti nyika itende 
kuti makandituma.

Johane 17:21.

Jesu aida kuti nyika iwone zvirinyore vateveri Vake 
nokubatana nerudo mavari.  Kristu aive asingadi 
kuparadzanisa kereke Rake.

29

(Chiverengo: 1 VaKorinte 12:25)

Kuti pamuviri parege kuva nekupesana...

1 VaKorinte 12:25.

30

Asi Pauro akataura kuti kuchava nemasangana kana 
makereke enhema uyezwe nokupatsikana kwevanhu!

31

(Chiverengo: Mabasa 20:28-30)

Zvichenjerei imi, neboka rose...kuti mufudze kereke 
yaMwari...

32

Ini ndinoziva kuti kana ndaenda, mapere anoparadza 
achapinda pakati penyu, asingaregi boka.

33

Vuye, napakati penyu pamene pachamuka varume, 
vachataura zvinopesanisa, 

34

kuti vatsause vadzidzi vavatevere.

Mabasa 20:28-30.

35

Kana tichivhura magwaro kana mabhuku enhoroondo 
yekereke, tinoona kuti ndizvo zvakaitika.

Vadzidzi venhema vakamuka, vamwe vakabvuma 
kukanganisa kwavo,  asi vamwe vakabuda mukereke.

Vamwe vakanyonganika.  Vateveri vakabuda nokuti 
vaive vasisa nzwisisi dzidziso dziripo.

Kunyange zvakadaro, Mwari vakagara vanekereke 
rinovimbika.

36

Vamwe vanhu vanoti ivo, “Zvinotora nguva yehupenyu 
hwako wese kudzidza dzidziso dzemasangano se kuti 
uzive chokwadi dzekuti nderipi kereke kana sangano 
raMwari rechokwadi”

Asi pane nzira nyore yokuziva izvi.

Iyi inzira yaMwari!

37

Vehurumende vanotitaurira kuti zvirinyore chaizvo 
kuona mari yechokwadi nemari yenhema.

Vanongotarisa nokudzama magadzirirwo ayo chete.

38

Vanoziva bepa chairo rakagadzira mari, neruvara 
rwacho, zviratidzo zvacho zvakare nema namba 
anowanikwa pamari. (describe currency)

Kana vachitarira mari, vanowongorora zvese zvinofanira 
kuvapo.

Kana mari iyi isina chiratidzo kana chimwe, inenge 
irimari yenhema, uyeze vanobvavairamba.

39

Zvakafananawo nechokwadi.

40

Hapana chikonzero chekuti tidzidze dzidziso 
dzemasangano ose kana tichiziva zviratidzo zvesangano 
rechokwadi raMwari sezvakanyorwa muBhaibheri.

Mwari Hatisiye kuti tifungidzire nokuti akatipa 
chokwadi rinowanikwa mushoko rake:

41

(Chiverengo: Amosi 3:7)

Zvirokwazvo, Ishe Jehova haangaiti chinhu, asina 
kumbozivisa varanda vake vaporofita zvakavanzika 
zvake.

Amosi 3:7.

42

Bhuku ra Zvakazarurwa rinorondedzera pachidimbu 
zviporofita zvese zvirimu Bhaibheri.  Rinotaridza vanhu 
zvichaitika mumazuva ekupedzisira.  Umu, kwese 
kunyonganika kwepfungwa dzevanhu nemasangano 
enhema zvinobuditswa pachena.

Bhuku ra Zvakazarurwa rinoporofita kuti hondo 
ichavapo pakati pesangano raMwari naSatani.

MunaZvakazarurwa 12, munorondedzerwa nhoroondo 
yekereke kubvira munguva yaKristu kusvika panguva 
yokupera kwenyika:

43

(Chiverengo: Zvakazarurwa 12:1,2)

Zvino kudenga kwakawonekwa chiratidzo chikuru ichi: 
Mukadzi, wakanga akapfeka zuva, 

44

mwedzi uri pasi petsoka dzake, napamusoro wake 
korona inenyeredzi dzinegumi nembiri.

45

Iye wakanga anemimba, akadanidzira pakupona kwake, 
achitambudzika pakuzvara.

Zvakazarurwa 12:1,2.

46

Apa Mwari vanobuditsa mufananidzo wemhukadzi 
akapfeka nguvo chena, akapfekedzwa nezuva, uyezwe 
akamira pamwedzi nekorona ine nyenyedzi gumi nepiri 
pamusoro wake.

Zvinorevei izvi?

Muchiporofita cheBhaibheri, mukadzi asingazive 
murume anomirira vana vaMwari - Kereke raMwari.

Muporofita Jeremia akanyora kuti:

47

(Chiverengo: Jeremia 6:2)

Ndichabvisa mukunda weZioni, iye wakanaka, 
unovunengwe.

Jeremia 6:2

Ndiani “Zion”? Kuburikidza na Isaya, Mwari akati:

48

(Chiverengo: Isaya 51:16)

...Nditi kuZioni: Imi muri vanhu vangu.

Isaya 51:16.

Kana tichibatanidza zvidimbu izvi zviviri, tinoona kuti 
Mwari akashandisa mukadzi uyu akarurama sekereke 
rake rechokwadi.

Mupostori Pauro anoshandisa mavara akafanana 
pakutaura nezvekereke revaKorinte.

49

(Chiverengo: 2 VaKorinte 11:2)

...Nokuti ndakakuwanisai nomurume mumwe, kuti 
ndikuisei kunaKristu semhandara yakachena.

2 VaKorinte 11:2.

50

(Chiverengo: Zvakazarurwa 17:3-5)

Asi Johane akaratidzwa umwe mukadzi, anotaurwa 
muna Zvakazarurwa 17:

...Ndikawona mukadzi akatasva chikara chitsvuku, 
chizere namazita okumhura...

Zvakazarurwa 17:3-5.

51

Mukadzi wakanga wakapfeka nguvo tsvuku neshava, 
akashonga ndarama namabwe anokosha, namaparera, 

52

nomuruwoko rwake makanga munomudziyo 
wendarama uzere nezvinonyangadza netsvina 
yowupombwe hwake.

53

Pahuma yake pakanga pakanyorwa zita rakavanzika iri: 

54

BHABHIRONI, GUTA GURU, MAI VEMHOMBWE 
NAVEZVONONYANGADZA ZVENYIKA.

Zvakazarurwa 17:3-5.

55

Apa panotaurwa nemukadzi asina kururama -kereke 
renhema.  Kereke rakadonha harina kuvimbika uye 
harina chokwadi.

James akashandisa manzwi anofanana paaitaura neavo 
vanoramba dzidziso yaMwari vachibvumirana nenyika:

56

(Chiverengo: Jakobo 4:4)

Imi vovutere, hamuzivi here kuti wushamwari 
hwenyika hunovengana naMwari?...

Jakobo 4:4.

57

Mukadzi akadonha anofananidzwa nekereke kana 
sangano renhema, asi mukadzi akarurama 
anofananidzwa nekereke kana sangano rechokwadi.

Ngatitarisei zvakare chiporofita chemukadzi akarurama.

Mukadzi akarurama = Sangano rechokwadi

Mukadzi akadonha  = Sangano renhema

58

(Chiverengo: Zvakazarurwa 12:2,4)

...Akadanidzira pakupona kwake, achitambudzika 
pakuzvara.

59

...Shato iyo ikamira pamberi pomukadzi wakanga 
ozvara, 

60

kuti iparadze mwana wake kana azvara.

Zvakazarurwa 12:2,4.

Ndeipi shato iyi yakamira mberi pemukadzi ichida 
kudya mwana aive achazvarwa?

61

(Chiverengo: Zvakazarurwa 12:7-9)

Zvino kurwa kwakavapo kudenga; Mikaeri navatumwa 
vake vakarwa neshato, shato ikarwa inavatumwa vayo; 

62

vakasakunda, nenzvimbo yavo hainakuzowanikwa 
kudenga.

63

Zvino shato huru yakakandirwa pasi, iyo nyoka yekare, 
inonzi Dhiabhorosi, naSatani, munyengeri wenyika 
yose; 

64

yakakandirwa panyika, navatumwa vayo vakakandirwa 
pasi pamwechete nayo.

Zvakazarurwa 12:7-9.

65

(Chiverengo: Zvakazarurwa 12:5)

Akazvara mwana womukomana, unozofudza marudzi 
ose netsvimbo yedare; 

66

mwana wake ndokutorwa kunaMwari, nokuchigaro 
chake chowushe.

Zvakazarurwa 12:5.

67

Mwana umwe chete munhoroondo yenyika ndiye aizo 
“tungamira nyika dzese netsvimbo yedare”,zvakare 
arikuna Mwari nepachigaro Chake uyu ndiye Jesu.

Kuchitaurwa nekuuya kwechipiri kwaJesu,

68

(Chiverengo: Zvakazarurwa 19:15)

Mumuromo make makabuda munondo unopinza, kuti 
arove marudzi nawo; 

69

uchaafudza netsvimbo yedare...

Zvakazarurwa 19:15.

Pauro anotaura kuti sei Jesu “akaenda kuchigaro 
chaMwari,” 

70

(Chiverengo: VaEfeso 1:20)

...Achimumutsa kuvakafa, nokumugarisa kurudyi 
rwake kudenga.

VaEfeso 1:20.

71

Hondo yakatanga kudenga yakazouya munyika ino.

Achishanda neRome, Satani akaedza kuuraya Jesu 
paakazvarwa.

Mambo Herodi, mutungamiri weRome akavamba kuti 
vanakomana vese vanemakore maviri zvichidzika 
vaurawe.  Asi ngirosi yaMwari yakaraira Maria na 
Joseph kuti vatize naJesu kunzvimbo yeku Gibithe.

72

Satani akaendza Jesu aripano pasi nokuti aida kuputsa 
zano raMwari rokuponesa nyika yechivi.

Muviri waKristu wakarembera pamuchinjiko, Satani 
aifunga kuti akunda muhondo iyi.

Asi guva raive risisina chinhu rakava chiratidzo kuti 
Satani anyatsokundiwa.

73

Kristu akamuka akaenda kuchigaro chaBaba vake.

Chiporofita chakazadzikiswa nenguva yakataurwa!

Achinge akoniwa kuuraya Mwanakomana waMwari, 
Satani akatsamwira sangano raMwari (rinomiririrwa 
nemhukadzi akarurama)

74

Vese vadzidzisi vaKristu kusara kwe umwechete vakafa 
vachiurairwa kuvimbika kwavo kuna Jesu Kristu.

Kana uchida kurwadzisa mubereki, unoita sei?

Uno kuvadza mwana wake.

Satani aive asisakwanisi kubata Jesu nokuti aive aenda 
kudenga.

Satani akaputsira kutsamwa kwake kuvateveri vaJesu 
Kristu.

75

Mupostori Pauro akachekwa musoro wake kunze 
kwemhiduri yeRome.

MaKristu akaviringidzwa akakandirwa mumajeri, 
vakawanda vakapupurira neropa ravo.

76

Vadzidzisi vaJesu vachararama, kereke kana sangano 
raMwari rakaramba rakamira pachokwadi.

Apo vadzidzisi vaJesu vafa, nekufamba kwenguva 
mamwe maKristu akasiya kutenda, vakaunza dzidziso 
dzenhema mukereke.

77

 “Pakupera kwemakore akatevera (end of the second 
century), makereke akawanda akashandura chimiro 
chawo;

78

chimiro chinyore chekutanga chakatsakatika nokufa 
kwevadzidzisi vaJesu.”

  –Ecclesiastical Research, p. 51.

79

Mumakore akatevera zvakare (Fourth century), 
Mutungamiri ainzi Constantine akaedza kubatanidza 
vanhu venyika nemaKristu kuti vaite sangano 
rimwechete.

Izvi zvakaita kuti chiKristu chizikanwe uye kuti 
chifarirwe nevanhu vakawanda.

Vanhu venyika vakabhabhatidzwa vakapinzwa 
mukereke.  Izvi zvakaita kuti vaunze dzidziso dzavo 
dzinopesana neshoko raMwari mukereke.

Nekufamba kwenguva sangano raMwari rakagamuchira 
nhemo rikabva rarasikirwa nomuwono.

80

Vatendi vatsva vaive vakangofanana sevanhu vasina 
kugamuchira Mwari pakufunga nemugariro 
wavo...Kupinda kwavo mumakereke hakuna kubvisa 
kurarama kwavo kwenyika.

81

Pamusoro pazvo, vanhu vayibhabhatidzwa  
vayingosanganisa hunyika hwavo nechiKristu kusvikira 
vasisingakudzi Mwari nenzira iriyo.



  –Centuries of Christianity: A Concise History, p. 58.

82

Asi panguva iyi, maKristu akawanda akaramba 
achitenda muchokwadi chaMwari, uyezve vakaramba 
kuti kuitiwe zvinhu zvisingafambirani nechitendero 
chavo.  Vakawanda vakauraiwa.

Vatongi veRome vakaisa mutemo unomubairo worufu 
kune vanhu vese vanoramba dzidziso yenhema 
mukereke.

83

(Chiverengo: Zvakazarurwa 12:13)

Shato...ikatambudza mukadzi wakazvara mwana 
womukomana.

Zvakazarurwa 12:13.

Chii chakazoitika kumukadzi?

84

(Chiverengo: Zvakazarurwa 12:6)

...akatizira kurenje, paakagadzirirwa nzvimbo naMwari, 

85

kuti vamuchengetepo mazuva anechuru chinamazana 
maviri namakumi matanhatu.

Zvakazarurwa 12:6.

Tarisa kuti Mwari anotaura nguva yaizvouraiwa vanhu 
vake: mazuva 1260.

Tazviona mushure kuti zuva rimwechete muchiporofita 
cheBhaibheri rinomirira gore.

86

(Chiverengo: Ezekieri 4:6)

...Zuva rimwe nerimwe rifananidze gore.

Ezekieri  4:6.

87

Kutambudzwa kwevakavimbika vaMwari, 
sezvakanyorwa mubhuku ra Zvakazarurwa, kwaizo 
yenderera mberi kwemakore 1260.

88

Nhoroondo inotaura uye inobvumirana nechiporofita 
ichi chemuBhaibheri.

Mutungamiri weRome ainzi Justinian akatumira 
mutungamiri wewuto ainzi Belisarius kuti anoparadza 
maboka maviri ekugumisira e Arian ayipikidzana 
nekereke reRome.

89

Masimba ekugumisira aya akaparadzwa mugore ra A.D. 
538.  Justinian akazopa Bhishopi wekuRome masimba 
okuva “mutungamiri wekereke.”

Akamupa zvakare masimba “okugadzirisa avo 
vanopikidzana nekereke.”

Nguva yokunetswa kwevanhu vakaramba 
varimuchokwadi chaMwari yakatanga.

90

MaKristu anotenda akaramba akabatirira pachokwadi, 
asi akaona kuti nzira yokuchengeta kutenda uku kwaive 
kurikutiza, sezvakataurwa mubhuku raZvakazarurwa. 
Mukadzi akatizira kurenje.



20 – Kusunungurwa Nechokwadi
20 – K

usunungurw
a N

echokw
adi

15

91

Vanhu vanoti maWaldenses, Albigenses nemamwe 
maKristu aitenda vakatizira kumokomo eku nyika 
dzoku Italy neku France.  MaHuguenots akatizira 
kunyika yeku France.  Vayigara mumakomo nedzimwe 
nzvimbo dzakavanda.

Vayitsvagwa sevanhu vadambura mutemo, uyezve 
vakawanda vakauraiwa.

Mhosva yavo yaive iriyei?  Vairamba kurasa dzidziso 
yaJesu.

92

MaKristu akawanda akafa nemhaka yokutenda kwavo 
kuna Mwari.

Vanoziva nhoroondo vanoti ivo maKristu anosvika 
50 000 000 akauraiwa.

Vakawanda vacho vakafa vakauraiwa nevamwe vaizviti 
maKristu, vaifungidzira kuti vaiita kuda kwaMwari!

93

Pakupedzisira, chokwadi chaMwari chakakunda.

Bhaibheri rakanyorwa nendimi dzevanhu rikaparara 
nyika yose.

Chokwadi chaMwari hachina kuzovanzwa zvakare!

Chakabuda pachena!

94

Vakamukira kereke reRome vakaparidza shoko raMwari 
nesimba.  Vamwe vakaita sa Huss naJerome, vakapiswa 
nemoto.

95

Vamwe vakaita saLuther, Wycliffe naTyndale 
vakavhimiwa vakatambudzwa zvinorwadza.

96

Asi nokuwanikwa kwenyika yeku America, maKristu 
akawanda akatizirako vakazowanawo, maKristu 
aitambudzwa kunyika yeku Europe, rusununguko 
rukuru.

Munyika itswa ye America, chitsigiro chakavambwa 
chinopa vanhu rusununguko rwekunamata.

98

(Video: 10 sec)  Nguva yokuuraiwa kwemaKristu 
nokuputsa shoko rake sezvakaporofitwa mubhuku ra 
Zvakazarurwa 12, yakasvika kumagumo mugore ra 1798.

Mugore iri, mutungamiri we France, ainzi Napoleon 
akaraira mukuru wemawuto ake ainzi Berthier kuti 
anosunga  Papa wekuRome - Izvi zvakaitika pakupera 
kwemakore 1260 iyo nguva yokunetswa kwemaKristu 
yatanga mugore ra 538.

99

Pakapera nguva iyi yechiporofita, Mwari aiva nevateveri 
vake vanotenda, avo vakabatirira paBhaibheri 
nedzidziso yaro.

Chiporofita chakataura kuti nguva iyi kana yapera, 
Satani achaputsira kutsamwa kwake pakereke richasara 
mushure kwenguva yechiporofita ichi:

100

(Chiverengo: Zvakazarurwa 12:17)

Zvino shato yakatsamwira mukadzi, ikaenda kundorwa 
navamwe vana vake, 

101

vanochengeta mirairo yaMwari, navanobata kupupura 
kwaJesu.

Zvakazarurwa 12:17.

102

Mupeto inguvo inosara panguvo yachekiwa.

Kereke raMwari rekupedzisira rinofananidzwa ne 
“Mupeto” wenguvo.  Kereke rakasara pakupera 
kwenguva yokuuraiwa kwemaKristu ndio kereke 
rokupedzisira Jesu asati auya kechipiri.

103

Kana tichiturikira vesi iyi, tingati, Satani akatsamwa… 
akaenda kunorwa hondo nekereke remazuva 
okupedzisira.”

Satani akatsamwa chaizvo kuti vanhu vaMwari 
varikungo tevedzera chokwadi mumazuva okugumisira.

104

Johane anotsanangura zviratidzo zviviri 
zvatingashandise kuwona kana kunzwisisa kereke iyi 
yokugumisira:

“Shato yakatsamwira mukadzi, ikaenda kunorwa 
navamwe vana vake,

105

vanochengeta mirairo yaMwari, navanobata kupupura 
kwaJesu Kristu.

Zvakazarurwa 12:17.

nochengeta Mirairo yaMwari

106

Vanokupupura kwaJesu Kristu

107

Ndizvo here kuti masangano ese anodzidzisa vanhu 
kuti vachengete mitemo yaMwari?

Kwete!  Masangano akawanda anodzidzisa vanhu 
zvinhu zvisingapindirani nemutemo waMwari.  
Vanodzidziswa kusateerera imwe mitemo yaMwari. 
Vamwe vanonamata zvifananidzo.  Vamwe 
havaremekedzi zita raMwari.

108

(Chiverengo: Eksodo 20:8-10)

Masangano akawanda hacharangariri chirangano 
chekusikwa kwenyika chakatsanangurwa pamutemo 
wechina:



“Rangarira zuva  reSabata, kuti urichengete rive dzvene.

109

Ubate mazuva matanhatu, uite mabasa ako ose; 

110

asi zuva rechinomwe iSabata raJehova Mwari wako...

Eksodo 20:8-10.

111

(Chiverengo: Zvakazarurwa 12:17)

Kereke raMwari rekugumisira raisazochengeta mirairo 
Yake chete, asi chiporofita chinoti zvakare ,

...navanobata kupupura kwaJesu.

Zvakazarurwa 12:17.

112

(Chiverengo: Zvakazarurwa 19:10)

...kupupura kwaJesu ndiwo mweya wokuporofita.

Zvakazarurwa 19:10.

113

Kereke raMwari rekugumisira richava nezvipo 
zvoMweya MuTsvene, zvinosanganisira Mweya 
wechiporofita.

Tichadzidza chipo ichi chakakosha zvakadzama 
panguva inotevera.  Mwari anotipa zviratidzo 
zvakawanda zvinotibetsera kuti tiwone kereke raMwari 
rokugumisira.

Vanhu vake vachange varipabasa rokuendesa vhangeri 
kunzvimbo dzese dzenyika, nokuti Jesu akatuma kereke 
rake:

114

(Chiverengo: Mateo 28:19,20)

Endai naizvozvo, mudzidzise marudzi ose, 

115

muvabhabhatidze muzita raBaba, neroMwanakomana, 
neroMweya Mutsvene;

116

muvadzidzise kuchengeta zvose zvandakakurairai imi; 
tarirai, 

117

ndinemi mazuva ose, kusvikira pakuguma kwenyika.

Mateo 28:19,20.

118

Zvakazarurwa 14 anotsanangura nengirosi dzitatu 
dzinobhururuka mudenga kuti takatumwa kuparidza 
vhangeri kana shoko raMwari kunzvimbo dzese 
munyika. 

Chikamu chekutanga chenyaya dzengirosi nhatu 
inokurudzira zvokwadi zviviri zvatinofanira kutaurira 
kumnhu wese:

119

(Chiverengo: Zvakazarurwa 14:6,7)

Zvino ndakawona mumwe mutumwa achibhururuka 
pakati pedenga, 

120

aneEvhangeri risingaperi, kuti ariparidzire vanogara 
panyika, 

121

namarudzi ose, nendudzi dzose, nendimi dzose, 
navanhu vose.

122

Akati nenzwi guru: Ityai Mwari, mumurumbidzei; 
nokuti nguva yake yokutonga yasvika; 

123

namatai iye, wakasika denga, nenyika, negungwa, 
namatsime emvura.

Zvakazarurwa 14:6,7.

124

Iyi iyambiro kune avo vanogara munguva 
yekupedzisira, kuti vanzwisise kuti zuva rokutonga 
rasvika.

Mashoko aya anotirangarisisa chirangano chikuru 
chokusikwa nemasimba aMwari, iro Sabata 
rechinomwe.

Chikamu chechipiri chenyaya dzengirosi nhatu 
chinowanikwa muna vesi 8:

125

(Chiverengo: Zvakazarurwa 14:8)

Ipapo mumwe mutumwa wakatevera, achiti: Rawa, 
Rawa, Bhabhironi, guta guru, 

126

rakanwisa marudzi ose waini yokutsamwa 
kwowupombwe hwaro.  

Zvakazarurwa 14:8.

Mashoko aya anodana vanhu vaMwari vechokwadi kuti 
vabude munyika inedzidziso yakanyonganiswa.

Vano fanira kueuchidzwa nemasangano enhema 
anorarama nhasi.

Yambiro yekugumisira uye yakakosha inopiwa 
muchikamu chechitatu muchiporofita ichi:

127

(Chiverengo: Zvakzarurwa 14:9,10)

Ipapo mumwe mutumwa wechitatu wakatevera, akati 
nenzwi guru: 

128

Kana munhu akanamata chikara nomufananidzo wacho, 
nokugamuchira chiratidzo pakuma yake kana paruwoko 
rwake, 

129

naiye uchanwavo waini yokutsamwa kwaMwari...

Zvakazarurwa 14:9,10.

130

Nyika inofanira kuyambirwa nokunamata chikara 
nomufananidzo wacho kana kugamuchira chiratidzo 
chechikara.

131

(Chiverengo: Johane 10:16)

Namamwe makwai ndinawo, asati ari edanga rino.  
Naiwo ndinofanira kuwuya nawo vo, 

132

achanzwa inzwi rangu; richava boka rimwe, nomufudzi 
mumwe.

Johane 10:16.

133

Mwari anevateveri Vake vakavimbika mumasangano 
ese, asi pachasvika nguva yokuti pave nekereke rimwe 
chete rechokwadi.

Jesu akati iye makwayana ake achashedzwa kubva 
mumasangano ese asina kutevedzera dzidziso dzeshoko 
raMwari

134

(Chiverengo: Zvakazarurwa 18:4)

Zvino ndakanzwa rimwe inzwi rinobva kudenga, 
richiti: Budai mariri, vanhu vangu, 

135

kuti murege kuwadzana  naro pazvivi zvaro, mugorega 
kupiwa madambudziko aro.

Zvakazarurwa 18:4.

Vateveri vakambika vaMwari vachashedzwa kubva 
munhema dzinowanikwa pakupera penguva.

Ungada kutarisa kuti Bhaibheri rinoti chii nevanhu 
vachadaniwa kubva mukunyongana kuchavapo kana 
Jesu ava pedyo kuti achiuya.

136

(Chiverengo: Zvakazarurwa 14:12,14)

Ndipo panokutsungirira kwavatsvene, vanochengeta 
mirairo yaMwari nokutenda kwaJesu.

137

Ipapo ndakatarira, ndikawona gore jena, nomumwe 
wakaita soMwanakomana womunhu 

138

agere pamusoro paro, anekorona yendarama pamusoro 
wake, naparuwoko rwake anejeko rinopinza.

Zvakazarurwa 14:12,14.

139

Ngatimbodzokororai kuona zviratidzo zvekereke kana 
sangano raMwari rokugumisira sezvazvinowanikwa 
muBhaibheri:

140

Sangano raMwari rayifanira kuvapo pakupedza 
kokutambudzwa kwemaKristu muna 1798.

141

Vachava nokutanda kwaJesu, kunokonzera kuti 
vachengete mirairo yose yaMwari.

142

Vachaparidza shoko rinokosha rinowanikwa mubhuku 
raZvakazarurwa kunyika yose kugadzirira vanhu kuti 
vachingamidze kuwuya kwaJesu.

143

Richava nezvipo zvoMweya Mutsvene pamwechete ne 
chipo choku porofita.

144

Makereke ese angafanana kana wakawatarisa 
pakutanga,

145

asi kana uchiverenga muBhaibheri kuti Mwari 
anowongorora sei chinhu chechokwadi, zvinova nyore 
kuti uone masangano asiri echokwadi.  Kuda wanga 
uchitswaka, uchida kubuda mukunyonganika 
kwemasngano kuripo mazuva ano, uchida kuwana 
kereke raMwari rokupedzisira.  Ndinotenda kuti 
kunesangano rimwe rechokwadi.  Isangano rinotenda 
muBhaibheri, isangano rinotenda munaKristu, isangano 
rinochengetedza Sabata, isangano rakamirira kuuya 
kwechipiri kwaJesu, Isangano renyika yose.

Ndochikonzero ndirimuSabata.

Ndinotenda kuti sangano iri rinokoshesa chokwadi 
chose.

146

Patadzidza chiporofita ichi chinoshamisa, ndinovimba 
kuti wanzwisisa kuti Mwari anenyaya yakakosha 
uyezve anevanhu Vake vanokosha, vanoendesa 
mashoko aya kunyika yose.

Asi hazvipereri pakungoziva chokwadi cheBhaibheri 
chete.

147

Kuva nerunyararo nokufara kunowanikwa pakufamba 
naJesu Kristu, zvakakosha kuti utevere chokwadi 
sezviri mushoko raMwari, nokuti Jesu akati,

148

(Chiverengo: Johane 13:17)

Kana muchizviziva izvi, makaropafadzwa kana 
muchizviita.

Johane 13:17.

149

Mwari Anokukoka kuti uite sarudzo yakakosha 
yehupenyu hwako.

Unozvitenda here kuti wanzwa shoko raMwari 
richiparidzwa muzvidzidzo izvi?

Unozvitenda here kuti Mweya Mutsvene wanga 
uchitaura mumoyo mako?

Kana tichinzwa shoko raMwari, kana tichiteerera 
chokwadi chaMwari, Mweya Mutsvene anotikurudzira 
kuti tiite sarudzo.

Ino inguva yesarudzo.

Unoda here kuti, “Hongu Mambo, ndinosarudza shoko 
renyu.  Hongu, Jesu, ndinoda kutevera chokwadi.  
Hongu, Jesu ndinozvipira kuMweya Mutsvene.  
Ndichakutevera nzira yose.  Ndinosarudza kufamba 
munzira yechokwadi.”



Kana iyi irisarudzo yako, simuka tinamate.


